
Малюнак Вікенція ПУЗАНКЕВІЧА і Наталлі КУЛЬГАВАЙ.

Малюнак Міколы ГІРГЕЛЯ.

Лявон АНЦІПЕНКА

Ішла нарада.
Янот сабраў усіх Баброў,
Каб зачытаць пасланне 
                       ад звяроў —
Як трэба «лесарубам» зімаваць,
Далі яны парады.
Мядзведзь мяркуе: 
           – Каб было ўсё гладка,
Лепш будаваць бярлог, 
                         чым хатку.
Там суха, цёпла,
Смачны у запасе мёд —
Перазімуеце вы лёгка, 
                        без турбот.
Воўк іншай думкі пра мароз:
Зімой між сосен і бяроз
Гуляць найлепей зграяй,
Жылля зусім ён будаваць 
                           не раіць.
— Чакай! А ты? — Бабры 
                        пытаюць. —
Як лічыш, што рабіць зімой?
— Мядзведзь — аўтарытэт, яго
                         я паважаю.
Згаджуся з Касалапым — вывад
                                мой.
________
Калі без думкі ўласнай
Гэтакі сустрэнецца Янот,
Шмат можа нарабіць ён
Падначаленым клапот.

Малюнак Аляксандра КАРШАКЕВІЧА.Малюнак Алега ГУЦОЛА.

 

Разам з некалькімі суседзямі-добраахвотнікамі мы 
вырашылі ў выхадны дзень прыбраць ад смецця і бы-
тавых адыходаў бліжэйшы ад райцэнтра сасновы бор. 
Набліжалася восень, а ў тым ляску надта добра заўсёды 
раслі грыбы. Параіўшыся, вырашылі запрасіць яшчэ адна-
го агульнага знаёмага — Рыгора Зязюлькіна. Тым больш, 
ягоная жонка і летам, і восенню амаль не выходзіць 
з гэтага бору.

— Дружа, паехалі з намі на ўборку, — прапанавалі 
мы, — там і тваім рукам хопіць працы.

— Я што, дурань, каб у свой выхадны дзень швэндац-
ца па лесе і збіраць смецце? Лепш на канапе паляжу ды 
кіно ці спартыўны матч пагляджу.

А калі летам здарылася спякота і засуха, да нас 
завітаў ляснічы Гаўрыла Ахрэмавіч:

— Мужчыны, рыдлёўкі трымайце напагатове. Раптам 
пажар здарыцца, тады абавязкова ваша дапамога 
спатрэбіцца.

Мы зноў прыйшлі да Рыгора Зязюлькіна і агучылі гэту 
просьбу. На што ён адказаў:

— Знайшлі, чым мяне турбаваць! Грошы леснікам 
плацяць добрыя, вось хай самі і змагаюцца з вогненнай 
стыхіяй. Я лепш паеду пакупаюся.

Зімой зноўку паклікалі сябра, каб дапамог сцежкі 
соллю пасыпаць, бо ў галалёдзіцу людзі падаюць і ка-
лечацца.

Той, як і раней, адмовіўся:
— Навошта мне клапаціцца! Я акуратна хаджу, вось 

хай і іншыя не носяцца, а пад ногі глядзяць. Мне па 
вуліцы лішні раз хадзіць нельга, яшчэ захварэю.

А нядаўна нехта з калег яму паведаміў навіну: тым 
працаўнікам, хто не курыць, павялічаць зарплату. Маўляў, 
наваколле дымам і нікацінам не забруджваюць. Што 
тут пачалося з Зязюлькіным! Уміг падарваўся з месца 
і давай удакладняць:

— Як жа так? А на колькі? Я гатовы кінуць сёння ж! 
Мне ў радасць клапаціцца пра прыроду!

Такія людзі, як Зязюлькін, могуць пачаць турбавацца 
і дзейнічаць толькі тады, калі гэта датычыцца матэрыяль-
най выгоды.

Гомельская вобласць,
г. п. Акцябрскі.

Віктар ЛОЎГАЧВіктар ЛОЎГАЧ

Іранеска

Гомельская вобласць,
г. п. Акцябрскі.

Міхась МІРАНОВІЧ

Усё змянілася

Калісьці ты была
Такой харошай!
А зараз часта
З качаргой чакаеш.
Казала,
Што кахаеш не за грошы,
Ды без палучкі
Ў хату не пускаеш!..

За што любяць?

Я так скажу табе,
Як брату:
За грошы
Любяць нас кабеты.
Не прынясі хоць раз
Зарплату —
Адразу
Зразумееш гэта.

Непазбежнасць

— Як непазбежнае
Прымі, —
Казала маці
Дачцэ Зосі, —
Што колькі мужа
Ні кармі,
Ён заўтра зноўку
Есці просіць!..

Муж — не жаніх

— Як рукі ты прыходзіў
Прасіць —
На руках, казаў,
Будзеш насіць!
А цяпер вось не носіш…
Чаму ж?..
— То жаніх абяцаў,
А я — муж!

Сямейны дыялог

Як муж ступае
На парог —
У хаце
Цішыні не быць.
Вядуць муж з жонкай
Дыялог:
Яна гаворыць,
Ён маўчыць…

У нагу

Пра наш шлюб
Я заўважыць магу,
Калі б вы 
У мяне запыталіся:
З жонкай крочыў
Заўсёды ў нагу,
Хаця ногі парой
Запляталіся.

Справа ў колькасці

— А ты, — спытаў Анжэлу
Вася, —
За грошы б замуж
Падалася?
— Залежыць гэта,
Мой харошы,
Ад колькасці
«Зялёных» грошай.

Трагічны фінал

Казаў сябрам жаніх
У п’яным стане:
— Прызнацца шчыра,
З гора я напіўся.
Трагічна
Завяршылася каханне,
Бо з любаю
Сягоння ажаніўся!..

Усё змянілася

Малюнак Пятра КОЗІЧА.

З качаргой чакаеш.

Вядуць муж з жонкай

Віктар ЛОЎГАЧ

Люся прагульвалася каля дома 
з двухгадовай дачушкай Сонечкай. 
Малая весела шчабятала пра розна-
каляровыя лісцікі на дрэвах, збірала 
іх у букет. І вось, праходзячы ўздоўж 
паркоўкі, жанчына запрыкмеціла лег-
кавушку, якая тузалася туды-сюды, 
намагаючыся стаць на свабоднае 
месца. Неўзабаве вадзіцель даў газу, 
амаль узляцеў на тратуар і спыніўся 
за метр ад Люсі і Сонечкі. 

— Зусім ашалелі? — апамятаўшыся 
ад спалоху, крыкнула жанчына.

З машыны выскачыла эфектная 
бландзінка ў кароткай сукенцы і на 
высокіх абцасах і затараторыла:

— Вой, прабачце, не ведаю, як 
так атрымалася! У вас усё добра? 
Я сама спужалася, рукі дрыжаць і сэр-
ца калоціцца. Не мой сёння дзень! 
Другі раз ледзь чалавека не збіла, — 
тут яна спынілася, здзіўлена паглядзе-
ла на жанчыну з дзіцём і няўпэўнена 
прамовіла: 

— Люся? Гэта ты? Няўжо не паз-
нала мяне?

Тая нерашуча адказала:
— Так. А вось вас я не пазнаю, 

можа, вы памыліліся?
— Ну, даеш! — засмяялася 

бландзінка. — Я ж Светка Жукава, 
адзінаццаць гадоў за суседнімі пар-
тамі прасядзелі.

У Люсі акругліліся вочы:
— Светка? Ніколі б цябе не паз-

нала! Ты так змянілася, ад знаёмай 
мне па школе дзяўчынкі нічога не за-

сталося, а прайшло ўсяго гадоў дзе-
сяць... Ці дванаццаць?

— Якая розніца, колькі. Ведаеш, 
холадна стаяць на вуліцы, паехалі 
ў гандлёвы цэнтр, ён тут непадалёк. 
Там і дзіцячы пакой ёсць з рознымі 
цацкамі, хай малая пагуляецца, а мы 
паразмаўляем, узгадаем школьныя 
гады, — прапанавала Светка.

— Ой, не! У мяне нават кашалька 
з сабой няма, — адмовілася Люся.

Бландзінка махнула рукой і за-
смяялася:

— Я плачу, сядай у машыну і па-
ехалі.

Люся апамятацца не паспела, як 
апынулася ў аўто, а потым каля ганд-
лёвага цэнтра. Сонечку Люся пакінула 
ў дзіцячым пакоі. Аднакласніцы ўлад-
каваліся побач у невялічкім кафэ.

— Зараз нам каву прынясуць 
з пірожнымі, а ты расказвай, як па-
жываеш? — нецярпліва залапатала 
Светка.

— Ды звычайна. Здаецца, нічога 
звышнатуральнага. Пасля школы па-
ступіла ў педінстытут. Некалькі гадоў 
адпрацавала ў школе. Выйшла замуж, 
а тут і Сонечка нарадзілася. Вось 
зараз яшчэ ў дэкрэтным адпачынку 
знаходжуся... Лепш адкрый сакрэт, 
як ты так змянілася?

— Гэта доўгая гісторыя. Ужо 
ў школе я зразумела, што для жан-
чыны больш важна мець прывабную 
знешнасць, чым розум, адукацыю. 
Прайшла курсы сакратаркі, уладкава-

лася на працу з добрай зарплатай. 
Як толькі з’явіліся грошы, запісалася 
ў трэнажорную залу, на семінары па 
макіяжы і манікюры. Канешне, спа-
чатку было складана, нават на пра-
дукты грошай не хапала. Але тым 
лепш: хударлявасць і заняткі спор-
там зрабілі сваё — на мяне пачалі 
азірацца мужчыны.

Афіцыянтка прынесла каву і ла-
сункі. Люся ж спачатку нават не 
заўважыла гэтага, уся яе ўвага бы-
ла засяроджана на Светцы. Тая, па-
сміхаючыся, працягвала свой аповед:

— Што потым? Вырашыла 
пазбавіцца ад свайго мышынага 
колеру валасоў і перафарбавацца 
ў бландзінку. Як бачыш, мне спада-
балася!

Агледзеўшы аднакласніцу, яна 
прапанавала: 

— Магу, дарэчы, параіць цудоўны 
салон. Я туды ўжо гадоў пяць ха джу. 
Усяго 150 рублёў – і твае валасы 
стануць блішчэць, быццам дыяменты. 
Трымай візітоўку.

Люся, нібы пад гіпнозам, працяг-
нула руку і моўчкі ўзяла паперку.

— Дык вось, амаль кожны дзень 
да мяне пачалі падыходзіць і знаё-
міцца хлопцы. Але што мне тыя бед-
ныя студэнты? Таму я працягнула 
апгрэйд свайго цела. Наступным эта-
пам былі грудзі. Зразумела, што апе-
рацыя на той момант каштавала не 
танна, давялося ўзяць крэдыт. Аднак 
якая ў мяне пасля гэтага прывабная 




